
Mariä-Rickebach

Dr Wald duruif dr stotzig Wäg
im chuele Morgedschatte,
de chumme hibschli derewäg
is Wandflueh und uf d'Matte.

Dur hindere im Grabe nah
und über 's schuimig Bächli,
de fahd de hibschli 's Schwite-n-a
so ohni Schattedächli.

Und stahd me-n-ändlich de dervor,
gahd ine dur diä Tire,
de riäfd eim 's Lüchte usum Chor
und lockd eim bis dri fire.

Wiä liäb das Muettergottesbild
dä Pilger tued begriässef
und luegd so wundergnädig mild
uf dä zu ihrne Fiässe.

Vergässe-n-isch dr Wäg duruif.
Bim Bätte-n-und bim Chniijä
chund glii e stille Fride-n-uif
und d'Sorge tiänd verghiijä.

J. v. M.

